
Fushata e USAID-it për reciklim të plastikës zgjërohet edhe në Shkup 
 

Projekti i USAID-it për reciklim të plastikës në partneritet me Qytetin e Shkupit dhe Ndërmarrjen 
publike komunale “Komunalna Higiena” e ka shënuar lansimin e Programit komunal për 
mbledhjen e PET-së. Qëllimi i këtij evenimenti është ta promovojë fushatën dhe pilot projektin e ri 
“Shkollat e Gjelbëra”. Fushata është e fokusuar në promovimin e reciklimit të plastikës dhe 
trajtimit të duhur të mbeturinave për të siguruar ambient të pastër. Komponenta “Shkollat e 
Gjelbëra" do të prezantohet në 30 shkolla fillore. Të punësuar nga Ndërmarrja publike komunale 
“Komunalna Higiena” dhe nga OJQ-të do të mbajnë orë edukative. Ora e parë edukative për 
reciklimin e PET-së do të mbahet nga ana e nxënësve të shkollës fillore "Dimo Haxhi Dimov" nga 
Shkupi.  
 

“Besoj se ambienti i është njëra nga dhuratat më të rëndësishme që mund t'ja dhurojmë 
fëmijëve tonë. Roli i sistemit arsimor është shumë i rëndësishëm gjatë këtij procesi. Arsimi mbi 
vetëdijen ambientale, mbi kushtet e përshtatshme sanitare dhe vëzhgimi i shëndetit ambiental 
të oborreve shkollore është esencial për arritjen e një ambienti pozitiv dhe për kualitet më të 
mirë jetësor" tha z. Majkëll Fric, drejtori i ri i misionit të USAID-it në Maqedoni.  
 

Shkolla fillore “Petar Pop- Arsov”  nga Shkupi ka fituar çmimin e parë për mbledhjen e sasisë më 
të madhe të mbeturinave të PET-së, 350 kg, gjatë vitit shkollor 2007/2008. Kjo shkollë ishte njëra 
nga gjithsej 14 të përfshira në pilot fazën e implementuar per muajit Nëntor 2007 deri në muajin 
Qershor 2008. Çmimin e ndau z. Trifun Kostovski, Kryetari i Shkupit, statujë në formë të maskotës së 
projektit "PET-MAN-it".  
 

Me mbarimin e suksesshëm të pilot fazës në Qershor 2008, projekti i zgjëroi aktivitetet në 20 
komuna të reja, duke përfshitë edhe Shkupin. Në fazën e re projekti do të fokusohet në 
organizimin e aktiviteteve të pastrimit nëpër vendbanime, organizimin e debateve publike rreth 
menaxhimit me mbeturina dhe reciklim të plastikës, do t'i përkrah partnerët në mbajtjen e orëve 
dhe në pjesëmarrjen më masive të qytetarëve, OJQ-ve dhe bizneseve lokale në mirëmbajtjen e 
ambientit të pastër.  
 

Projekti i USAID-it për reciklim të plastikës me vlerë prej 1.2 milion dollarësh implementohet nga 
Macedonian Business Resource Center- Trade and Investment Netëork (MDC-TI.Net) në 
partneritet me 20 komuna si dhe me kompani private dhe publike nga këta komuna. Projekti ka 
inicuar programe për mbledhjen e mbeturinave të plastikësnë 14 shkolla fillore, 103 ishuj 
ekologjikë të pajisur, dhe i ka përkrahur kompanitë për reciklim me blerjen e pajisjeve.  
 
SHËNIM PËR REDAKTORËT:     
Populli Amerikan nëpërmjet të USAID, ka investuar afro 500 milion dollarë në Maqedoni nga viti 
1993. USAID-I implemeton projekte të cilat hapin vende të punës, e reduktojnë korrupsionin dhe i 
përgatisin studentët maqedonas. Këta inicijativa e përmirësojnë kualitetin jetësor dhe e 
përkrahin tranzicionin e Maqedonisë drejt një demokracie stabile dhe prosperuese. USAID-i 
mundëson ndihmë ekonomike dhe humanitare në më se 100 shtete. Për informacione më të 
hollësishme vizitoni http://macedonia.usaid.gov. 


